MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 37

L-Erbgħa, 19 ta' Jannar, 2000.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6.42 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Joe Cilia, l-Onor. Austin Gatt, l-Onor. Claude Muscat, l-Onor. Carmelo Abela (sostitut), u l-Onor. Helen D'Amato (sostituta) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 36 li saret fl-14 ta' Diċembru, 1999, kienu konfermati.

Iċ-Chairman stieden lis-Sur Joseph G. Galea, Awditur Ġenerali, jieħu parti fil-Kumitat.  

Saret riferenza għal ittra li s-Sur Peter Cassar Torreggiani bagħat liċ-Chairman tal-Kumitat rigward il-kwestjoni tan-National Bank of Malta.  Il-Kumitat qabel li ma kenitx il-funzjoni tiegħu li jidħol fil-kwestjoni, aktar u aktar meta din kienet għadha pendenti quddiem il-qrati Maltin.
ESTIMI SUPPLIMENTARI GĦAS-SENA 1999

Il-Kumitat stieden lis-Sur Joseph Portelli, Segretarju Permanenti fil-Ministeru tal-Finanzi, is-Sur Vince Grech, Direttur Ġenerali fil-Ministeru tal-Finanzi, u s-Sur Saviour Gauci, Direttur fl-Uffiċċju tal-Budget biex jieħdu sehem fil-Kumitat ħalli jikkummentaw b'mod ġenerali kif ukoll iwieġbu għal xi mistoqsijiet jew osservazzjonijiet li jistgħu jsirulhom fuq l-Estimi Supplimentari għas-sena 1999.
Il-Kumitat temm id-diskussjoni dwar l-Estimi Supplimentari għas-sena 1999. 

RAPPORT ANNWALI TA' L-ISTITUT GĦAT-TKATTIR TA' L-INTRAPRIŻI Ż-ŻGĦAR GĦAS-SENA 1998  
 

Il-Kumitat stieden lis-Sur A. Lino Callus, Chairman ta' l-Istitut għat-Tkattir ta' l-Intrapriżi ż-Żgħar, is-Sur Joe Vella Bonnici u s-Sur Mark Galea, Chief Executive u Financial Controller ta' l-istess Istitut biex jieħdu parti fil-Kumitat ħalli jikkummentaw b'mod ġenerali kif ukoll iwieġbu għal xi mistoqsijiet jew osservazzjonijiet li jistgħu jsirulhom fuq ir-Rapport Annwali ta' l-Istitut għat-Tkattir ta' l-Intrapriżi ż-Żgħar għas-sena 1998.

Fis-7.52 p.m. il-Kumitat temm id-diskussjoni dwar ir-Rapport Annwali ta' l-Istitut għat-Tkattir ta' l-Intrapriżi ż-Żgħar u aġġorna għal data li tiġi komunikata aktar tard b'din l-aġenda:

1.  Minuti; u

2.  Rapporti Annwali taċ-Ċentru għas-Servizzi Finanzjarji ta' Malta għas-snin 1997 u 1998.

